
Vendita dal hotel therme procura vinavant per discussiun a Val. lq

Contract da vendita è uss public
a Val n’è il contract da vendita
da l’hotel therme nagin secret
pli. Ils recurrents cunter la vendi-
ta da la erme a l’investider Re-
mo Stoffel han repartì ils docu-
ments il venderdi saira a la radu-
nanza communala. Cun agid da
quests documents vulan ils criti-
chers cumprovar ch’il contract na

saja betg valaivel. La surpraisa en
quest contract è che la vischnanca
ha mess en ina clausula: Sche la
vischnanca perda avant dretgira
federala sto Remo Stoffel dar ena-
vos tut sco quai ch’igl era, vul dir
daners e bajetgs. La decisiun cor-
respundenta è anc pendenta tar il
tribunal federal.

l’urs m13 duai vegnir translo-
cà en ina regiun main abitada.
Quai pretenda il cussegl com-
munal da Poschiavo. El dis-
curra per exempel dals parcs na-
ziunals vischinants. Suenter las
ultimas novitads da l’urs M13
en Val Puschlav vul il cussegl
communal che las autoritads re-
sponsablas reageschian final-

main. Il concept «Urs» che vegn
elavurà per la Val Puschlav da
differents uffizis, organisaziuns
per la natira ed er da la vi-
schnanca da Brusio, duai final-
main trair mesiras da preven -
ziun. Il cussegl communal gia-
vischa perquai cun vehemenza
ina modificaziun dal concept
per la domiciliaziun da l’urs.

M13 duai vegnir translocà 

Adina puspè in zic naiv
Situaziun generala: Durant la
notg è arrivada dal nordost ina
zona da disturbis sur la Svizra ed
ha influenzà l’aura en noss pajais.  
Oz: L’avantmezdi ferm surtratg e
surtut a l’ost dal pajais e lung las
Alps intgina naiv. Il suentermezdi
intginas scleridas. Tempera-
tura la damaun –1, il su-
entermezdi var 2 grads.
Sin 2000 meters –10
grads. Engiadina: Detg
sulegliv, vers saira pli e pli surtratg.
En muntogna vent moderà.
Prognosa: Gievgia fin sonda sur-
tratg, en muntogna forsa in zic
naiv. Cun bisa tranter –1 fin –2
grads. Dumengia alternant sur-
tratg. En las Alps forsa in pau
 naiv.

Da Duri Bezzola

Il giubileum da 75 onns
merita grond plaschair

ed engraziaivladad. Il pla-
schair vala per nossa lingua
ch’è londervi a chattar sia
identitad moderna en il
temp dad oz, en in temp
post-agricul mobil e multi-
far. Plaschair dal ru-
mantsch hai jau nua ch’el
sa mantegna en furma vita-
la sper il tudestg omnipre-
schent e sper l’englais che
cumenza a smatgar a chan-
tun schizunt il tudestg.
Noss rumantsch, veder e
modern, è oz tant lingua
da nossas vischnancas sco
era lingua cultivada en Gri-
schun tudestg e giu la Bas-
sa, ina sfida? – in spagat?

Cun engraziaivladad
guardain nus enavos

sin decisiuns democraticas
e solidaricas da l’onn 1938.
La maioritad svizra, ma era
las minoritads da lingua
franzosa e taliana han su-
stegnì e decis dad auzar
noss rumantsch al rang da
lingua naziunala. Quai è
stà in act politicamain
marcant. Sche il Grischun
e la Svizra nun avessan svi-
luppà dapi tschientaners

ina tradiziun culturala pro-
fundamain democratica fiss
noss rumantsch forsa vegnì
marginalisà e stgatschà du-
rant las periodas naziuna-
listicas. Alura nun avess gì
lieu l’onn 1938, almain per
il rumantsch…

75 onns – tge è quai en la
vita dal rumantsch?

Avant 2000 onns han ils
Romans laschà enavos en
nossas Vals lur latin, la basa
dal rumantsch. Per quai ave-
van els stgatschà la lingua
veglia retica, che nus enco-
nuschain oz mo pli a maun
da singuls pleds. Suenter
1500 onns è capità il pass il
pli decisiv per il rumantsch.
Il 16avel tschientaner èn
vegnids scrits ils emprims
texts en rumantsch, las tra-

ducziuns da la Bibla ed em-
primas ovras litteraras. Passa
300 onns pli tard, dal 1849,
nun è nossa lingua però ve -
gnida menziunada en l’em-
prima Constituziun federa-
la. En Grischun percunter è
il rumantsch entrà en la
Constituziun chantunala dal
1892. 

En 500 onns dapi ils texts
rumantschs ils pli vegls

s’ha la lingua sviluppada e
modifitgada cun mintga ge-
neraziun. La creaziun dal ru-
mantsch grischun avant 30
onns sco lingua da scrittira
communabla per texts de-
ditgads da tut ils Ru-
mantschs en Grischun ed
utrò è en quella chadaina
 istorica in’episoda.
Quest’episoda vegn ad avair
però da supportar la tensiun
dal temp sco auters anels pli
vegls da la chadaina. Tut ils
anels da questa chadaina
meritan che nus tegnian tgi-
ra dad els. Il svilup cunti-
nua, ils temps vegnan a sa
midar e noss rumantsch
vegn a sa dustar vinavant
fintant che nus avain pla-
schair dad el e fintant che
nus al dain nossa forza
communabla en la vita da
mintga di.

Rumantsch – nua via?
■ Pled dal Parsura da la lIa rumaNtscha

Tura da skis viers il Pizzo dell’Uomo

Il ruaus e la bellezia cuntrada en vestgiu d’unviern e la fina bialaura remunereschan tuttas stentas dall’ascensiun
e lain emblidar per cuort mument la hectica dil mintgagi. Nossa rihezia ein la libertad e la natira. foto D. HuonDer

